
Reducir ils custs
Il survegliader dals pretschs vesa potenzial

DA LUCAS DEPLAZES / ANR

� Il survegliader dals pretschs vesa
sin divers secturs dals servetschs
publics in potenzial da spargn. En
connex cun il franc svizzer survalità
han bleras interpresas attadà svelt
ils pretschs per products importads.
Sco quai che ha punctuà Stefan Meier-
hans, il survegliader dals pretschs, a
chaschun da sia conferenza da medias
annuala a Berna èn stadas en il focus
l’onn 2015  las tariffas da divers ser­
vetschs publics. Meierhans ha accen­
tuà il svilup dals custs sin il sectur da la
sanadad publica. Quels custs èn s’aug­
mentads ils ultims onns bler pli ferm
che las pajas e la chareschia. Il surve­
gliader dals pretschs ha calculà la basa
da referenza per fixar las pauschalas per
cas l’onn 2015 sin 9592 francs. Sin
fundament da quest resultat vul Mei­
erhans suttametter sias recumanda­
ziuns als chantuns. En vista a la revisi­
un dal Tarmed (calculaziuns per las
singulas prestaziuns medicinalas) ha el
era formulà sias recumandaziuns.

Medicaments memia chars
Gronds quitads fa il survegliader dals
pretschs davart ils custs per ils medica­
ments. Deplorablamain na dastga la
confederaziun – sin fundament d’ina
decisiun dal tribunal federal – betg pre­
tender ina reducziun dals pretschs per
tscherts medicaments durant ils onns

2015/16, cumbain che quai lubiss da
realisar intgins tschients milliuns
francs. Meierhans crititgescha er la ta­
riffa da conversiun per medicaments
importads che saja restada ad 1.29
francs en relaziun cun l’euro. En cum­
paraziun cun l’exteriur custan medica­
ments da generica en Svizra il dubel.

Cartas dal di per 29 francs
Sin il sectur dal traffic public ha il
survegliader dals pretschs cuntanschì

in accord supplementar che prevesa
ina reducziun dals custs da 29 mil­
liuns francs durant dus onns. Actual­
main vala ina segunda runda cun ils
bons da 10 francs per tgi che dispona
d’in abunament da mesa classa.

Davent dal prim da mars 2016 dat­
tan las Viafiers federalas or 100 000
cartas d’acziun. Quellas cartas custan
29 francs per tgi che ha in abunament
da mesa classa, èn dentant valaivlas
pir davent da las nov la damaun. La

pretensiun dal survegliader dals
pretschs d’adattar l’indemnisaziun
per la rait electrica als tschains sbas­
sads vegn il cussegl federal a realisar
l’onn 2017. Ils consuments da la for­
za electrica vegnan a profitar d’ina re­
ducziun da 170 milliuns francs.

Il survegliader dals pretschs Stefan Meierhans. KEYSTONE

Reclamaziuns 
ed acziuns

L’onn passà ha il survegliader dals
pretschs tractà 2043 reclamaziuns
dals burgais. Il pli savens è stà per­
tutgà il sectur da la sanadad publi­
ca cun var 12%. Sin segunda posi­
ziun èn stadas reclamaziuns davart
tariffas dal traffic public.

Bleras reclamaziuns ha il sur­
vegliader dals pretschs retschet or
dal sectur dal servetsch public sco
telecommunicaziun.La Posta e la
branscha da finanzas.

En tschintg cas ha il surveglia­
der da pretschs cuntanschì in ac­
cord d’enclegientscha. Las auto­
ritads han suttamess al surveglia­
der dals pretschs 545 revisiuns da
las tariffas per sia examinaziun. En
85 cas ha el dà ina recumandaziun,
specialmain sin il sectur da la sana­
dad.

La segirezza dat il stausch per il segund tunnel
La disfidanza pervi d’in augment da traffic da vitgira resta

� (anr/vi) Il segund tunnel d’autos al
Gottard daventa realitad. Ils votants
svizzers giavischan quest tunnel per
pudair sanar il tunnel vegl senza inter­
rumper il traffic d’autos en il Tessin.
Ponderaziuns da segirezza han dà il
stausch decisiv per il gea dad ier. Il pie­
vel sa fidia dal cussegl federal che haja
empermess ch’in segund tunnel na cha­
schunia betg dapli traffic atras il Gottard,
ha ditg ier Jon Pult, president da l’Iniziati­
va da las Alps, sin radio SRF. I saja da star
attent che questas empermischuns vegni­
an tegnidas. Sia uniun vegnia a s’enga­
schar vinavant ch’il traffic da vitgira vegnia
spustà sin las rodaglias. En il cumbat da
votaziun n’hajan ils adherents mai mess en
dumonda la protecziun da las Alps. Il traf­
fic da camiuns stoppia vegnir reducì sco
prescrit en la lescha fin il 2018/2019 sin
650000 camiuns l’onn. Tant da vart dals
adversaris sco dals adherents han ins con­
cedì che las ponderaziuns d’in augment da
segirezza cun in segund tunnel hajan in­
fluenzà a moda decisiva la votaziun. Cus­
seglier dals chantuns Filippo Lombardi ha
punctuà ier ch’ins haja planisà set onns
manidlamain questa sanaziun dal tunnel
vegl cun bajegiar in segund tunnel. Du­
rant il cumbat da votaziun na saja quai

betg gartegià da turblantar ils votants cun
da tuttas sorts objecziuns. Il traffic da vi­
tgira na vegnia betg a s’augmentar en
l’avegnir, ha ditg Lombardi. Las expe­

rientschas mussian gist il cuntrari: Il traf­
fic da camiuns saja sa reducì ils ultims
onns. En il Grischun è il verdict crudà a
moda fitg clera: Bunamain 50000 votants

èn s’exprimids per il segund tunnel
d’autos, radund 32600 encunter.

Il comité encunter in segund tunnel al Gottard è trumpà dal resultat da votaziun. KEYSTONE

Scuntrar quint suenter 
questa fin d’emna
DA CLAUDIA CADRUVI / ANR

Ils votants svizzers vulan in se­
gund tunnel d’autos al Gottard

ed els refusan cun in resultat stgars
l’iniziativa da la pcd. Mo per pau­
cas vuschs han ins uschia evità in
fiasco finanzial che avess dà da
morder anc ditg.

Il segund tunnel d’autos al Got­
tard duess – tenor il cussegl fede­

ral – custar 2,8 milliardas francs.
Suenter las experientschas cun la
Neat san ins che construcziuns mo­
numentalas d’ina tala dimensiun
vegnan adina pli charas. La Neat ha
custà trais fin quatter giadas dapli
che quintà. Cun il nov tunnel
d’autos na vegni betg ad esser auter.
Da resguardar èsi er ils custs suenter
l’avertura. En l’avegnir sto la Svizra
mantegnair trais tunnels al Got­
tard: dus per autos ed in per la via­
fier. Quai munta ina brav burdi.

Dapli avessan dentant pasà las
consequenzas finanzialas sch’il

pievel avess ditg gea a l’iniziativa da
la pcd. La confederaziun avess stuì
adattar ses model da taglia per
ch’intgins paucs maridads na pajan
betg pli dapli taglia che pèrs en
concubinat. Tut tenor model avess
quai chaschunà sperditas dad 1,2
fin 2,3 milliardas l’onn en la cassa
federala. Profità avessan pèrs mari­
dads bainstants. Pajà per questa re­
medura avessan tuts. Pertge la cassa
federala è tut auter che tgemblada
ed i na fiss betg stà pussaivel da ma­

sperditas da milliardas. Ins
r la taglia sin pliva­
la taglia ch’engrev­
 glieud cun la bursa

nzas las pli doloru­
tant chaschunà in
a strusch discutà en
aziun. L’iniziativa

pretendì d’eliminar
ntatgs» tar las assi­
s. Da preschent sur­
idà ina renta d’AVS
0 pertschient. En

ns stuì conceder ad
as entiras. I n’avess
argumentar ch’ils
eschian gea da ren­
h’els stettian sum­
forsa perfin meglier

ds. L’iniziativa da la
dì l’introducziun

s. Gliez avess custà
’onn a l’AVS – ina

gronda per las gene­
as.

Specular cun nutriment resta vinavant pussaivel
In cler na a l’iniziativa dals Giuvens socialists

� (sda/anr) Da scumetter sin pretschs
da nutriment che cordan u creschan na
vegn betg scumandà en Svizra. La
gronda pluralitad dals chantuns e la
maioritad dals votants han refusà l’i­
niziativa dals Giuvens socialists. Cun

per la fiera da finanzas dat la cumpeten­
za al cussegl federal d’introducir limitas
per speculaziuns cun derivats cun nutri­
ment.

Igl è però avert sch’il cussegl federal fa
insumma diever da questa cumpetenza.

sponsabladad da concerns. Quest’inizia­
tiva less ch’ils concerns internaziunals
cun sedia en Svizra ston s’obligar da re­
sguardar sin tut il mund ils dretgs umans
e standards d’ambient.

L’iniziativa «nagina speculaziun cun

summa vulì scumandar fatschentas spe­
culativas cun materias agraras u cun nu­
triment.

Durant la crisa da finanzas èn inve­
sturs guntgids sin talas fatschentas. A
medem temp èn creschids a moda mas­

n survegnì 
per lur latg
zzers han survegnì mar­
n daners per lur latg
dia è il pretsch sa redu­
tgars 60 raps per kilo.

ava quel anc bunamain
che l’Uffizi federal per
, è la raschun per la re­
chattar en l’augment da
d ordaifer la Svizra. Vi­
cziun dal pretsch per la
 la pischada. Ils produ­
rs han però er da cum­
ranc.

